
COMUN: En dedemesaledema, ai 23 d'aurí, passa por les strades di Comuns de 
San Martin y Marou la gara dles rodes "Tour of the alps". Porchël sará la strada da 
San Martin a Antermëia (cina sö dala burcia por Rina) stlüta dales 11.00 ca. ales 
13.00 ca. (les rodes passa por Longega, Rina, Antermëia, San Martin, Longega ....

SANITÉ: Le dotur Eduard Agreiter é demez dai 24 ai 30 d'aurí y vëgn sostituí dala 
doturia Grete Mahlknecht 349 06 67 034 

SAN MARTIN Y LUNGIARÜ

En domënia, 27 d'aurí, ciafará chisc jogn y chëstes jones le sacramënt dla Crejima
tla dlijia da La Val, dales 10.00, cun le zelebrant siur Markus Moling:
Lungiarü: Sara Chiusura, Elia Clara, Fabian Clara, Aileen Flöss, Nicola Pellegrini.
San Martin: Mia Bassutti, Johannes Planatscher, Noemi Tschaffert, Daniel Vanzi, 
Simon Pramstaller, Philipp Planker.
La comunité de trami i paisc ti aoda na bela festa, na festa che i fajará plü stersc y 
frëms te süa fede. Che le Spirit Sant implësces chisc jogn y chëstes jones cun 
sües scincundes y i/les acompagnëies döta la vita.

Proscima preparaziun dl Bato la sabeda, ai 03 de ma, dales 15.00 a les 17.00 a La
Pli tl salf dles uniuns. Prëibel prenotesse pro Lucia 334 32 00 396
---------------------------------------------------------------------------------------------------------------------------------------------------------------------------------------------------

Les comunités de cöra da Lungiarü y da San Martin ti aoda a Siur Klaus, a don 
Marco y a Pater Franz na Bona Pasca, plëna de pesc y ligrëza. N gran dilan por le 
bun sorvisc y dötes les bries por nos.
---------------------------------------------------------------------------------------------------------------------------------------------------------------------------------------------------

LUNGIARÜ

La lista Lungiarü inviëia düc y dötes ala presentaziun di/les candidac/tes y dl 
program en vëndres, ai 25 d'aurí dales 20.00, tl salf dles manifestaziuns! Gnide tröc!

- - - - - - - - -

Incö Pasca ultimo termo por se prenoté por la jita dla Uniun dles Patrones a Maria 
Luggau ai 24 de de ma pro Rita 333 23 64 824.

Uniun Ladins Val Badia inviëia al conzert "Le Ladin te Stöa - ciances ladines da za-
can" de Anita Obwegs cun Lorenz Obwegs, Silvia Pitscheider y Philipp Schörghu-
ber pro liagnes blances, cufada de üs y marcé de libri en Lönesc de Pasca, ai 21 
d'aurí dales 11.00 ales 14.00 sön la plaza dl Istitut Ladin a San Martin.

La SEA - Sorvisc Energia y Ambiënt - inviëia ala reuniun generala en lönesc, 
ai 28 d'aurí, dales 19.30 tl salf dl Istitut Ladin a San Martin por traté la relaziun dl 
presidënt, l'aprovaziun dl bilanz y la destinaziun dl ütl y desvalies. 

Invit al Musical „N de t'La Spona“ en dedolönesc, ai 22 d'aurí, dales 19.30 tl salf 
manifestaziuns a La Val. N de t'La Spona é n de particolar, cun regoles, laur y 
orars che mëss ester, mo ince cun riüdes, ciacolades y jüc adöm. Chësc oress i 
assistis y les assistides d'La Spona presenté al monn intier, implí cun cianties. 

Le Consëi de formaziun da San Martin organisëia n curs de pröm aiüt por 
emergënzes te caji de pici mituns en mertesc, ai 13 de ma, dales 18.00 ales 22.00 
tl Istitut Ladin a San Martin. Iscriziuns sot a cf.sanmartindetor@gmail.com, 
al plü 12 partezipanc/tes. 

DOMËNIA DE PASCA

Vangele do san Jan 20,1-18

Spo é inće jü ite l’ater discepul, che ê rové por pröm dan le sepolcher; 
al à odü y à cherdü. Ai ne capî nia ćiamò la Scritöra, che al messâ pö 
ressorì dai morć. Dailò spo s’un ê i discepui indô jüs a ćiasa.
Maria deperpo stô fora dan fossa y pitâ..... I agnui ti à dit a d’ëra: 
Ëra, ćiodî pìteste pa? Ara ti à respognü: An à tut demez mi Signur, 
y iö ne sa nia olach’an l’à metü. Canch’ara â albü dit chësc, s’àra ôt 
y à odü Gejù ston dailò, mo ara ne savô nia ch’al ê Gejù. Gejù ti à dit: 
Ëra, ćiodî pìteste pa? Chê chîreste pa? Ara minâ ch’al foss le patrun dl urt
y ti à dit: Signur, sce tö l’as portè demez, 
dìmal, olache te l’as metü. Spo ôi jì a le 
tó. Gejù ti à dit: Maria! Dailò s’àra ôt 
pormez a d’ël y à dit por ebraich:
Rabbùni, che ô dì: Maester. Gejù ti à 
dit: No me tignì frëm; deach’i ne sun nia 
ciamò jü sö dal Pere. Mo va da mi fredesc 
y dìi: Iö va da mi Pere y da osc Pere, da 
mi Dî y da osc Dî. Maria da Màgdala é 
jüda a ti anunzié ai discepui: "I à odü le 
Signur", y ch’al ti à dit a d’ëra chësc y chël.

Spo s'un vá Pire y Jan a ciasa. Mo Maria Magdalena stá dailó y plüra. 
De chisc trëi él bëgn Maria che desmostra le maiú amur por le sopolí. 
Y ara vëgn gratificada cun l'incuntada de Gejú instës.
Da aldí che ël la chërda por inom le conëscera
y al sará ri por ëra da ti al fá crëie ai discepui.           T.D.

A DÜC Y A DÖTES NA BUNA PASCA !



EDEMA - C  SAN MARTIN LUNGIARÜ

   Secuënza de Pasca

Ciantedi le lalt al Agnel da Pasca 
portèdial dant, os cristians! 
L’Agnel salva les bisces; 
Crist, che ê zënza colpa, 
á reconzilié i piciadus cun le Pere. 
Mort y vita s’à batü 
te n strit nia da nen dí; 
le prinz dla vita, che é mort, 
regnëia da vi. 
Maria Magdalena, incündesse
ci che t’as odü! 
I á odü agnui testemoni, 
les fasces y le linzó. 
La fossa dl Signur ái odü daverta 
y Crist curí dal lominus de Dî. 
Al vir le Signur, mia speranza, 
al ves vá danfora tla Galilea. 
Scê, le Signur é ressorí, 
veramënter ressorí. 
Tö triunfadú, re, Signur, 
mënete picé de nos!

de Wipo da Burgund (dan le 1050)

20.04.25
DOMËNIA DE PASCA
DOMENICA DI PASQUA
OSTERSONNTAG

 10.00 Mëssa solëna dla comunité
    y benedisciun dl signé  (siur Klaus)

18.00 Öspi de Pasca  

  8.15 Mëssa solëna de Pasca  (siur Klaus)
    y benedisciun dl signé

14.30 Öspi de Pasca   (don Marco)

21.04.25
LÖNESC DE PASCA
 Anselm, Konrad

 9.30 Ora d'adoraziun
10.00 Mëssa dla comunité 

+ Mariangel Tavella

7.35 Corona por la + Amalia Rives Mischi
10.00 Mëssa dla comunité  (don Marco)

2a de sopoltöra de Amalia Rives Mischi
dl ann + Clementina Costa
dl ann + Davide Daporta
+ Zilia Clara, Majuns

22.04.25 
Dedolönesc
Cajus, Alfred

8.00 Mëssa
        + Sepl Trebo, Pension Tor

+ + Loise Videsott, dl ann

23.04.25 
Dedemesaledema
Iorz , Adalbert, Fortunat

7.30 Mëssa       
+ Gottfried Dapoz
+ Sepl Clara, Sanví

24.04.25
Jöbia
Fidelis, Ivo, Teo

25.04.25
Vëndres
Merch vangelist, Franca, Erwin

degöna adoraziun da sëra
         por na proa por la pröma comuniun

26.04.25
Sabeda
Maria dl Bun Consëi, Elena

18.30 Mëssa prefestia 
de rengraziamënt por na familia
+ Erwin Rungger, dl ann
vis y def. fam. Rungger, Mirí
+ Loise Unterweger
+ Pire Erlacher, Cheder, dl ann

27.04.25
DOMËNIA BLANCIA
Dom. dla Misericordia

 8.30 Corona
9.00 Zelebraziun dla Parora de Dî

10.00 Festa dla Crejima a La Val 

  7.50 Corona
8.15 Zelebraziun dla Parora de Dî

10.00 Festa dla Crejima a La Val 

    


